
Als Samichlaus han ich das Johr e ganz spezielli Aafrog becho 

I söll mi doch emol ilogge… bim Hunde-Forum han i verno 

Und söll denä Herrchen und Frauchen emol 

E chli ins Gwüsse rede, aber ohni Groll 

Wie n ich do ha chönne läse 

Läschtere die Hundis ganz schön… aber hopp der Bäse 

Do hört me, dass sie vill zwenig zfrässe bechömme…ei Fuetternapf nur zweimal am Tag 

Wenn möglich no Diätfuetter…wo me gar nid mag 

ufs Gramm wird s Fuetter abgwoge 

Derby isch Frauchen u Herrchen no Nachts am Chüelschrank am nasche, das isch nid gloge 

De muesch no e paarmol ir Wuche go Kunststüggli mache 

Hoch und Witsprung trainiere und vill anderi Sache 

Nur für so es chlaises Gudeli…. nid mol es Würschtli 

Aber was macht me nid alles fürs Glüschtli 

im Gschirrspüeler dörf i s’Gschirr au nid abschlägge, s‘ isch grusig 

derby mir Hundis…dängge scho witer, potztusig 

so chönnt me doch dr Vorwäschgang spare 

und so in dr hütige Zyt d Elektrochöschte abefahre. 

als Samichlaus stimme ich dem voll zue aber dir chönned jetzt ohni schlechts Gwüsse 

S Raclette Öfeli iistegge und s Esse gnüsse 

 


